
URDULIZKO UDALEKU IREKIAK, ABUZTUKO ATSEDEN ORDUAK, NEGULEKU IREKIAK ETA ZAINTZA 

URTEAN ZEHAR ZERBITZUA ANTOLATZEKO ETA GARATZEKO KONTRATUAN AGINDUKO DUTEN 

BALDINTZA TEKNIKOEN AGIRIA 

 

1. XEDEA 

 

UDALEKU IREKIAK (txikiak eta nagusiak), ABUZTUKO ATSEDEN ORDUAK, NEGULEKU IREKIAK 

eta ZAINTZA URTEAN ZEHAR zerbitzua ematea arautzen du manu teknikoen agiri honek.  

 

Horregatik, Urdulizko Euskara Sailak helburu horretarako erabiltzen dituen instalazioetan, 

Udaleku Irekiak, Abuztuko atseden orduak, Neguleku irekiak eta zaintza urtean zehar 

zerbitzuak diseinatzeko, antolatzeko eta garatzeko beharrezkoak diren gizarte-eta hezkuntza-

funtzioak burutzeko kontratazioa arautzea du xede manu teknikoen agiri honek. 

 

Urdulizko udaleko Euskara Sailak ume eta gaztetxoentzako hainbat jarduera antolatzen ditu 

aisialdiaren alorrean, izadiarekiko kontaktuan jolas eta erkidego-aisialdia sustatuz, Urdulizko 

umeek oporraldiez goza dezaten. Jarduera horien artean Udaleku irekiak, abuztuko atseden 

orduak, Neguleku irekiak eta zintza urtean zehar daude. 

 

2. EMAN BEHARREKO ZERBITZUAREN EZAUGARRIAK 

 

 Udaleku txikiak: 2019-2022 urte bitartean jaiotako umeei dago zuzendua (3-6 urte). 

 Udaleku nagusiak:2013-2018 urte bitartean jaiotako umeei dago zuzendua (7-12 urte). 

 Abuztuko atseden orduak: 2013-2022 urte bitartean jaiotako umeei dago zuzendua (3-

12 urte) 

 Neguleku irekiak: 3 eta 12 urte bitarteko umeentzako dago zuzendua (2013 eta 2022 

urte bitartean jaiotakoak). 

 Zaintza urtean zehar: 3 eta 12 urte bitarteko umeentzako dago zuzendua (2013 eta 

2022 urte bitartean jaiotakoak). 

 

a. HARTZAILEAK 

 

Udaleku Irekiak izeneko programa 3 eta 12 urte bitarteko umeei dago zuzenduta. Adin-tarte 

horretan dauden umeen arteko eboluzio ezaugarri bereizgarriak aintzat hartuta, ume hauek 

adinari erreparatuz bereiziko dira Udaleku Irekietan. 

 

Aurreko urteetako matrikulazioa kontuan hartuta aurreikusten da: 

 

 Udaleku txikiak: 200 plaza guztira (40 plaza aste bakoitzeko) 

 Udaleku nagusiak: 250 plaza guztira. (50 plaza aste bakoitzeko) 

Hezkuntza-premia bereziak, dibertsitate funtzionala edo berariaz landu beharreko beste 

edozein ezaugarri duten haurren kasuan, kasu bakoitza bereizita baloratu ondoren, haur 

bakoitzeko beharrezkoa den monitore-ratioa erabakiko da*. 

 

Abuztuko atseden orduak izeneko programa 3 eta 12 (2013-2022) urte bitarteko umeei dago 

zuzenduta. 

 Abuztuko atseden orduetan 100 (25 aste bakoitzeko) haur inguru izena-ematea 

aurreikusten da 

 

Neguleku Irekiak izeneko programa 3 eta 12 urte bitarteko umeei dago zuzenduta. Adin-tarte 

horretan dauden umeen arteko eboluzio ezaugarri bereizgarriak aintzat hartuta, ume hauek 

adinari erreparatuz bereiziko dira Neguleku Irekietan. 

 

 Aurreko urteetako matrikulazioa kontuan hartuta negulekuetan 60 (30 aste 

bakoitzeko) haur inguru izena-ematea aurreikusten da: 2013-2022. 

 

Hezkuntza-premia bereziak, dibertsitate funtzionala edo berariaz landu beharreko beste 

edozein ezaugarri duten haurren kasuan, kasu bakoitza bereizita baloratu ondoren, haur 

bakoitzeko beharrezkoa den monitore-ratioa erabakiko da*. 

 

Urteko zaintza zerbitzua izeneko programa 3 eta 12 urte bitarteko umeei dago zuzenduta. 

Urdulizko Udalak helduentzako ekintzak/ekimenak atolatzen dituenean zaintza zerbitzua eman 

beharko da. Aurreikuspena: 74 ordu urtarriletik abendura. 

 

*Proiektuaren prezioan bi monitoreen bost asteko gastua aurreikusita dago (9.122€) 

 

b. HIZKUNTZA EREDUA: Euskara 

 

 

c. EGUTEGIA, GAIAK ETA ORDUTEGIA: 

 

UDALEKU IREKIAK (txikiak zein nagusiak) zerbitzua asteka antolatzen da, bost aste guztira, 

2025an hurrengoak izango dira: 

 

1. Ekainak 23-27 

2. Ekainak 30-Uztailak 4 

3. Uztailak 7-11 

4. Uztailak 14-18 

5. Uztailak 21-25 

 

Umeek izena ematen duten txandan, honako ordutegi hau izango dute: 9:00etatik 14:00etara. 

8:00etatik 9:00etara zaintza zerbitzua eskaini beharko da beharrezkoak diren begiraleekin 

(zaintza zerbitzuko ordua egokitzapen-aldi gisa erabili ahalko da) 

Ez da jantoki/bazkari zerbitzurik eskainiko. 

 

Enpresek egiten duten eskaintzetan salbuespenak aurkez daitezke ordutegiari dagokionez 

(luzeagotuz betiere), baldin eta ordu gehiago eskatzen duten irteerak edota ez-ohiko ekintzak 

proposatzen badira (egun guztirako irteerak, etab.). Ordutegi horiek dinamizazio proiektuetara 

bilduta agertuko dira. 

 

ABUZTUKO ATSEDEN ORDUAK zerbitzua asteka antolatzen da, lau aste guztira: 

 

1. Abuztuak 4-8 

2. Abuztuak 11-15 

3. Abuztuak 18-22 

4. Abuztuak 25-29 

 

Abuztuko atseden orduetan izena ematen duten umeek honako ordutegi hau izango dute: 

10:00-13:00 

 

NEGULEKU IREKIAK zerbitzua gabonetako opor garaian gauzatzen dira, 2025an txandak 

hurrengoak izango dira: 

1. Abenduak 22-26 

2. Abenduak 29-Urtarrilak 3 

 

Negulekuetan izena ematen duten umeek honako ordutegi hau izango dute: 9:00etatik 

14:00etara. 8:00etatik 9:00etara zaintza zerbitzua eskaini beharko da beharrezkoak diren 

begiraleekin (zaintza zerbitzuko ordua egokitzapen-aldi gisa erabili ahalko da) 

 

 

URTEKO ORDUAK ZAINTZA ZERBITZUA Urdulizko Udalak helduentzako ekintza/ekimenak 

antolatzen dituenean eman beharko den zerbitzua da. 

 

Enpresek egiten duten eskaintzetan salbuespenak aurkez daitezke ordutegiari dagokionez 

(luzeagotuz betiere), baldin eta ordu gehiago eskatzen duten irteerak edota ez-ohiko ekintzak 

proposatzen badira (egun guztirako irteerak, etab.). Ordutegi horiek dinamizazio proiektuetara 

bilduta agertuko dira. 

 

d. JARDUEREN PROGRAMA: 

 

UDALEKU IREKIAK TXIKIAK: 

 

 Gaia eta ekintzak: Libreak, lizitatzaileak proposatu beharko ditu. 

 

Lizitatzaile bakoitzak proposatuko ditu udalekuaren gai nagusia (interes 

gunea), eta harekin bat datozen ekintzak eta irteerak. 

Honakoak eduki behar ditu, gutxienez, jarduera programak: 

 

o Egokituta dauden lokaletan edo aire zabalean egingo diren ekintzen 

eguneroko plangintza: tailerrak, dinamikak, jolasak, uretako 

jarduerak, etab. Heziketa eta aisialdi-helburuen araberakoak izango 

dira, honakoak bildurik besteak beste: udal baliabideen 

aprobetxamendua, ingurunearekiko begirunea, euskararen 

sustapena, berdintasunean hezi… 

o Txangoak. Urdulizeko udalerriak hainbat ibilbide eta irteera egiteko 

ingurune zabala du, horrela, egokitutako instalazioetatik ateratzeko 

aukera handia dago. Proposamenean, irteera bakoitza zehaztu 

beharko da, bakoitzaren programazio zehatzarekin, egin beharreko 

jarduerekin eta abarrekin. Gutxienez irteera bat proposatuko da 

aste bakoitzeko. 

o Enpresak eskainitako edozein ekintzak eguraldiarekin 

menpekotasuna izanez gero, honen ordezkoa zehaztu beharko da 

derrigorrez proiektuan. Lehenengo aukera bezala eskainitako 

ekintzaren parekoa izan beharko da: erakargarritasuna, 

konplexutasuna… 

o Zentrotik ateratzen diren bakoitzean (irteera eguna, parkera…) 

enpresak parte-hartzaile guztiei peto hori bat banatuko die. 

Proposatutako irteeren artean igerilekura joatea aurreikusten bada 

enpresak parte-hartzaile bakoitzari txano gorri bat emango die 

(nahiz eta igerilekuan derrigorrezkoa ez izan gure erabiltzaileak BETI 

jantziko dute txanoa). 

 

*Arreta berezia eman beharko zaie txikien taldeetako umeei, batez ere 

instalazioetatik kanpo egiten diren irteeren zainketaren orduan, eta 

lekuz aldatzean, segurtasun neurririk zorrotzenei erreparatuta. Kontu 

berezia izan behar da intsolazioekin, hidratazioarekin, jatekoekin eta 

abarrekin. Berariaz zehaztuko dira kontu horiek, eta exijituko egingo 

zaizkio enpresa esleipendunari. 

 

UDALEKU IREKIAK NAGUSIAK: 

 

 Gaia eta ekintzak: Libreak, lizitatzaileak proposatu beharko ditu. 

 

Lizitatzaile bakoitzak proposatuko ditu udalekuaren gai nagusia (interes 

gunea), eta harekon bat datozen ekintzak eta irteerak. 

 

Honakoak eduki behar ditu, gutxienez, jarduera programak: 

o Egokituta dauden lokaletan edo aire zabalean egingo diren ekintzen 

eguneroko plangintza: tailerrak, dinamikak, jolasak, uretako 

jarduerak, etab. Heziketa eta aisialdi-helburuen araberakoak izango 

dira, honakoak bildurik besteak beste: udal baliabideen 

aprobetxamendua, ingurunearekiko begirunea, euskararen 

sustapena, berdintasunean hezi… 

o Irteerak/txangoak. Gutxienez irteera bat herritik kanpo 

proposatuko da aste bakoitzeko (gehienez 100 kilometrotako 

distantziara). Horretaz aparte, Urdulizeko udalerriak hainbat 

ibilbide eta irteera egiteko ingurune zabala du, horrela, egokitutako 

instalazioetatik ateratzeko aukera handia dago. Proposamenean, 

irteera bakoitza zehaztu beharko da, bakoitzaren programazio 

zehatzarekin, egin beharreko jarduerekin eta abarrekin. 

o Enpresak eskainitako edozein ekintzak eguraldiarekin 

menpekotasuna izanez gero, honen ordezkoa zehaztu beharko da 

derrigorrez proiektuan. Lehenengo aukera bezala eskainitako 

ekintzaren parekoa izan beharko da: erakargarritasuna, 

konplexutasuna… 

o  

*Arreta berezia eman beharko zaie txikien taldeetako umeei, batez 

ere instalazioetatik kanpo egiten diren irteeren zainketaren orduan, 

eta lekuz aldatzean, segurtasun neurririk zorrotzenei erreparatuta. 

Kontu berezia izan behar da intsolazioekin, hidratazioarekin, 

jatekoekin eta abarrekin. Berariaz zehaztuko dira kontu horiek, eta 

exijituko egingo zaizkio enpresa esleipendunari. 

 

o Zentrotik ateratzen diren bakoitzean (irteera eguna, parkera…) 

enpresak parte-hartzaile guztiei peto hori bat banatuko die. 

Proposatutako irteeren artean igerilekura joatea aurreikusten bada 

enpresak parte-hartzaile bakoitzari txano gorri bat emango die 

(nahiz eta igerilekuan derrigorrezkoa ez izan gure erabiltzaileak BETI 

jantziko dute txanoa). 

 

ABUZTUKO ATSEDEN ORDUAK 

 

 Gaia eta ekintzak: Libreak, lizitatzaileak proposatu beharko ditu. Abuztuko 

atseden orduak ez dira udalekuak baina adin tarte horretako umeek 

programazio bat behar dute (ekintzak, tailerrak, jolasak..) 

 

NEGULEKU IREKIAK: 

 

 Gaia eta ekintzak: Libreak, lizitatzaileak proposatu beharko ditu. 

Lizitatzaile bakoitzak proposatuko ditu negulekuaren gai nagusia (interes 

gunea), eta harekin bat datozen ekintzak eta irteerak. 

 

Honakoak eduki behar ditu, gutxienez, jarduera programak: 

 

o Egokituta dauden lokaletan edo aire zabalean egingo diren ekintzen 

eguneroko plangintza: tailerrak, dinamikak, jolasak, uretako 

jarduerak, etab. Heziketa eta aisialdi-helburuen araberakoak izango 

dira, honakoak bildurik besteak beste: udal baliabideen 

aprobetxamendua, ingurunearekiko begirunea, euskararen 

sustapena, berdintasunean hezi 

o Txangoak. Urdulizeko udalerriak hainbat ibilbide eta irteera egiteko 

ingurune zabala du, horrela, egokitutako instalazioetatik ateratzeko 

aukera handia dago. Proposamenean, irteera bakoitza zehaztu 

beharko da, bakoitzaren programazio zehatzarekin, egin beharreko 

jarduerekin eta abarrekin. Aste bakoitzeko irteera bat proposatuko 

da. 

o Zentrotik ateratzen diren bakoitzean (irteera eguna, parkera…) 

enpresak parte-hartzaile guztiei peto hori bat banatuko die. 

o Enpresak eskainitako edozein ekintzak eguraldiarekin 

menpekotasuna izanez gero, honen ordezkoa zehaztu beharko da 

derrigorrez proiektuan. Lehenengo aukera bezala eskainitako 

ekintzaren parekoa izan beharko da: erakargarritasuna, 

konplexutasuna… 

 

*Arreta berezia eman beharko zaie txikien taldeetako umeei, batez 

ere instalazioetatik kanpo egiten diren irteeren zainketaren orduan, 

eta lekuz aldatzean, segurtasun neurririk zorrotzenei erreparatuta. 

Kontu berezia izan behar da intsolazioekin, hidratazioarekin, 

jatekoekin eta abarrekin. Berariaz zehaztuko dira kontu horiek, eta 

exijituko egingo zaizkio enpresa esleipendunari. 

 

ZAINTZA URTEAN ZEHAR 

 

 Umeak gustora egon behar dira, enpresak materiala eta jokoak 

eramango ditu eta taldearen arabera ekintza desberdinak 

planteatuko dituzte.  

 

e. INSTALAZIOAK: 

 

Udaleku zein Neguleku Irekiak Elortza eskolako instalazioetan gauzatuko dira. Instalazioen 

erabilera jardueren proiektuaren, behar zehatzen arabera eta haurren banaketaren arabera 

erabakiko da. 

Izango da beste udal instalazio batzuk ere erabiltzeko aukera (lehiaketa esleitzean dagoen 

erabilgarritasunaren arabera beti ere). 

Abuztuko atseden orduak Urdulizko Gaztelekuan gauzatuko dira. 

 

Zaintza urtean zehar: Urdulizko kultur etxean gauzatuko dira 

 

f. LANGILERIA: 

 

Enpresa esleipendunak udaleku irekiak , abuztuko atseden orduak, neguleku irekiak eta urteko 

zaintza dinamizatzeko behar diren langileak jarri beharko ditu. 

 

Begiraleen ratioa: 

 

 Udelekuak/negulekuak TXIKIAK: 10 umeko begirale batekoa izango da. 

 

 Udalekuak NAGUSIAK/abuztuko atseden orduak/negulekuak NAGUSIAK eta urteko 

orduak: Gutxienez 10umeko begirale batekoa izango da. 10 umeko taldeak osatzean, 

txanda bakoitzean 6 haur edo gutxiago geratzen badira, haur horiek dagoeneko 

osatuta dauden taldeen artean banatu ahal izango dira, betiere talde bakoitzean 12 

haur baino gehiago ez badaude. 

 

Horretaz gain, arduradun orokor bat egongo da, zuzendari nagusia. Zuzendari nagusiak Haur 

eta Gazteen Aisialdirako Zuzendariaren titulua eta EGA edo baliokidea (C1) izan beharko du. 

 

Honako profila izan beharko dute, gutxienez, begiraleek: 

 

 Euskara: B2 maila edo goragokoa 

 Aisialdiko Haur eta Gazte Begirale titulua 

 Udalerriaren eta inguruaren errealitatearen ezagutza 

 Lan esperientzia umeekin 

 Adingabekoekin lan egiteko aurrekari penalen ziurtagiria. 

 

*Hizkuntza: Partaideen elkarbizitza euskaraz buru daitekeela bermatu 

beharko da. Komunikaziorako eta harremanetarako tresna izango da euskara 

eta ez ikasgaia. 

 

Hezkuntza-premia bereziak, dibertsitate funtzionala edo espezifikoki landu daitekeen beste 

edozein ezaugarri duten haurrak badaude, kasu bakoitza bereizita baloratu ondoren erabakiko 

da haur bakoitzeko begiraleen ratioa. A priori kalkulatzen da bi monitoreren bost asteko 

gastua proiektu osorako (Udalekuak txikiak/nagusiak, Abuztuko atseden orduak, Negulekuak, 

urteko zaintza) eta enpresa lizitatzaileak aurkezten duen eskaintzaren barruan egon beharko 

du. 

g. BALIABIDE MATERIALAK: 

 

Enpresa esleipendunak bere gain hartuko ditu udalekuek, abuztuko atseden orduek, 

negulekuek eta urteko zaintza orduek behar den moduan funtzionatzeko beharrezkoak diren 

baliabide material guztiak, hau da, bere ardurapekoak izango dira egingo diren jardueretarako 

eta tailerretarako material suntsikor guztia, bai eta jarduera programa behar bezala betetzeko 

beharrezkoa izanik, instalazioetan ez dagoen material guztia ere. Era berean, programaren 

barruko irteerek eta txangoek eragiten dituzten gastu guztiak enpresa esleipendunaren 

kontura joango dira. 

 

Urdulizko Udalak, bere aldetik, udalekuak, abuztuko atseden orduak, negulekuak eta urteko 

zaintza behar den moduan funtzionatzeko beharrezkoak diren eta bere esku dituen altzariak 

eta baliabide teknikoak jarriko dizkio esleipendunari erabilgarri. 

 

3. BETEBEHARRAK:  

 

A. ENPRESA ESLEIPENDUNAREN BETEBEHARRAK: 

 

 Enpresa esleipendunak izen emateak kudeatuko ditu: Udaletxeak izena 

eman dutenen zerrenda pasako dio enpresa esleipendunari eta zerrendak, 

zozketak, taldeen antolaketa, behar berezien hausnarketa eta 

proposamenak planteatu beharko ditu. 

 Enpresa esleipendunak arduraduna ezarriko du, udalarekiko solaskidea 

izan dadin. Udal-arduradunei kontsulta egingo die, eta informazioa eman, 

programazioa dela eta, zalantzak, ezustekoak, gorabeherak edo aldaketak 

gertatuz gero. 

 Eguneroko jarduerari ekin aurretik, begiraleak bertan daudela ziurtatu 

behar da. Ume guztiak gurasoei, tutoreei edota arduradunei eman arte 

ere, begiraleak bertan daudela ziurtatu beharko da. 

Umeak batzeko eta itzultzeko momentuetan arreta berezia izango dute, 

eta era berezian balioetsiko den harrera eta itzulketa-protokoloa aurkeztu 

beharko da proiektu teknikoan. 

 Udaleku irekietan, Abuztuko atseden orduetan, Neguleku Irekietan eta 

urteko zaintzan parte hartzen duten beharginen lan-harremana euren 

kontratua esleitzen zaion enpresaren artekoa izango da. Urdulizko Udalak 

ez du lan harreman horrek eratortzen duen ezein gasturen ondoriorik 

bereganatuko (Gizarte Segurantza, atxikipenak, PFEZ, ordainak…) 

 Enpresa esleipendunari dagokio lokalak zabaldu eta ixteko erantzukizuna. 

 Udalekuen, abuztuko atseden orduen, negulekuen eta urteko orduen 

hasieran aurkitzen dituen bezala utzi beharko ditu esleipendunak 

erabiltzen dituen instalazioak; Kalteren bat eragin eta enpresaren 

erantzukizuna izanez gero, bere gain hartu beharko du. 

 Erantzukizun zibileko eta istripuetarako asegurua egin beharko du 

enpresa esleipendunak. Polizaren simulazioa aurkeztu beharko du 

proiektuarekin batera eta esleipendun gertatuz gero, gauzatu egingo du 

poliza hori. 

 

B. URDULIZKO UDALAREN EGIN BEHARRAK 

 

Honakoak izango dira Udalak egin beharrekoak: 

 

 Proiektuen publizitateari eratortzen diren gastuen ordainketa 

 Umeak eta gazteak matrikulatzeko gauzatu beharreko administrazio-

kudeaketa: izen ematea (formularioa sortu eta datuak jaso), 

matrikularen ordainketa. 

 Programa burutzen deneko instalazioak erabiltzeak eta garbitzeak 

eragiten dituzten gastuen ordainketa. 

 

Programan parte hartuko duten onuradunen datuak emango dizkio Urdulizko 

Udalak zerbitzua burutzeko aukeratzen den enpresari. Isiltasun eta sekretu 

profesional zorrotzari eutsiko dio ondorioz, esleipendunak, esleitzen den 

zerbitzuaren barruko lanekin lotuta eta lanok direla kausa ezagun dituen gaiei 

dagokienez. Esleipendunaren zerbitzurako diharduen langile guztiei eragiten 

die betebehar honek, eta guztien konpromisoa da. 

 

Baliteke kontratua betetzeko, trataera automatizatua duten datuak erabiltzea 

esleipendunak. Hala izatera, 2016ko apirilaren 27ko 2016/679 

Erregelamendua, Europako Parlamentuarena eta Kontseiluarena eta 

Norberaren datuak babesteko eta eskubide digitalak bermatzeko abenduaren 

5eko 3/2018 Lege organikoan xedatuta dagoenari begiratuko zaio. 

 

Kontratua dela eta, eskuratzen dituen izaera pertsonaleko datu 

automatizatuak, bertan ageri den xederako eta ez beste ezeinetarako erabiliko 

ditu esleipendunak eta ezingo dizkio beste inori laga, ezta kontserbatzeko ere. 

 

Kontratuak berekin dakartzan betebeharrak behin beteta, udalari entregatuko 

zaizkio izaera pertsonaleko datuak. Esleipendunek suntsitu egin beharko 

dituzte berenak, geroago ere zerbitzuak eskaini ahal dizkiotelako, Urdulizko 

Udalak idatzizko baimena ematen duenean izan ezik. Horrela izatera, gehienez 

bost urtez gorde ahalko dira, segurtasun-neurri egokiak erabilita. 

 

4. ZERBITZUA BURUTZEKO EPEA:  

 

Udaleku irekiak bost eguneko bost txandetan gauzatuko dira. 2025.urtean ekainaren 23tik 

uztailaren 25ra izango dira (jai egunetan ez da zerbitzua emango). 

Abuztuko atseden orduak bost eguneko lau txandetan gauzatuko da. 2025. Urtean abuztuaren 

4tik abuztuaren 29ra izango dira (jai egunetan ez da zerbitzua emango) 

 

Neguleku irekiak gabonetako opor garaian gauzatuko dira, bost eguneko bi txanda. 

2025.urtean, abenduaren 22tik urtarrilaren 2ra (jai egunetan ez da zerbitzua emango) 

 

Urdulizko Udala arduratuko da publizitateaz, partaideen izen-emateaz eta matrikulen prezioak 

kobratzeaz (zerrenden kudeaketa enpresa esleipendunaren esku geldituko da: zozketak, 

taldeak antolatu, behar bereziak aztertu…) 

 

Datu horiek enpresa esleipendunaren esku jarriko dira kontratua esleitzen denean, eta 

kontratua behar bezala gauzatzeko behar diren langileak, baliabideak eta udal-instalazioak 

doituko dira. 

 

Udaleku zein Neguleku irekiei hasiera eman baino lehen, bertan parte hartuko duten 

gurasoentzako informazio-bilera egingo du enpresa esleipenduak. Parte hartzeko baldintzak 

azalduko zaizkio bertan talde bakoitzari eta jardueren, irteeren eta abarren planari buruzko 

informazioa emango da. Era berean, azaltzen dituzten zalantzak argituko dira. Bilera 

udalekuak/negulekuak hasi baino arinago ospatu beharko da. 

 

Udaleku Irekiak egin ondoren eta, beti ere, irailaren 15a baino lehen, jardueren garapenaren 

inguruko Azken memoria txostena aurkeztuko du enpresa esleipendunak, bai eta egindako 

gastuen memoria-txosten ekonomikoa. Horiek guztiak ezinbestekoak izango dira zerbitzua 

hartutzat emateko eta ordainketa gauzatzeko. 

 

Abuztuko atseden orduak proiektua gauzatu ondoren, beti ere, urriaren 15a baino lehen, 

jardueren garapenaren inguruko Azken memoria txostena aurkeztuko du enpresa 

esleinpedunak, bai eta egindako gastuen memoria-txosten ekonomikoa. Horiek guztiak 

ezinbestekoak izango dira zerbitzua hartutzat emateko eta ordainketa gauzatzeko. 

 

Neguleku Irekiak egin ondoren eta, beti ere, otsailaren 15a baino lehen, jardueren 

garapenaren inguruko Azken memoria txostena aurkeztuko du enpresa esleipendunak, bai eta 

egindako gastuen memoria-txosten ekonomikoa. Horiek guztiak ezinbestekoak izango dira 

zerbitzua hartutzat emateko eta ordainketa gauzatzeko. 

 

5. AURKEZTU BEHARREKO PROIEKTUAREN EZAUGARRIAK: 

 

Enpresa lizitatzaileak proiektua aurkeztu beharko dute. Proiektuak, gehienez, 30 orri izango 

du. Programaziorako proposamena azalduko dute bertan. 

6. BALORATU BEHARREKO IRIZPIDEAK 

 

1. Irizpide objektiboak edo formula matematiko baten bitartez baloratu 

beharrekoak ( gehienez 60 puntu): 

 

a. Lehenengo irizpidea: Eskaintza ekonomikoa: 55 puntura arte. Eskaintza 

ekonomiko onuragarriena aurkezten duen enpresari -eskaintzarik baxuena 

diru-kopuruari dagokionez- 55 puntu esleituko zaizkio. Gainerako enpresei 

modu proportzionalean esleituko zaizkie puntuak; hots, eskaintza 

ekonomiko onuragarriena zein izan eta horren arabera.  

Puntuak esleitzeko erabiliko den formula matematikoa hurrengoa da: 

 

Puntuaketa: [55P X Eskaintza onuragarriena (Eskaintzarik baxuena)] / 

Kasuan kasuko eskaintza. 

 

b. Bigarren irizpidea: 5 puntu egokituko zaizkio Lehen Sorospenetan titulua 

duten hiru monitore dituela ziurtatzen duen enpresari. (hiru begirale: 5 

puntu, bi begirale: 3 puntu, begirale bat: puntu 1) 

 

2. Irizpide Subjektiboak edo formula matematiko bitartez baloratu ezin direnak: 

 

Irizpide subjektibo bakarra egongo da zeinaren bitartez, gehienez, 40 puntu eskuratu 

ahal izango ditu enpresa lizitatzaileak (4. Irizpidea). 

 

a. Lehenengo irizpidea: Memoria edo proiektu teknikoa. Gutxienez ondoren 

zerrendatuko diren puntuak agertu behar dira. gehienez 40 puntu. 

 

 Programaren helburu orokorrak, gauzatuko diren jardueren 

helburu zehatzak: gehienez 15 puntu 

 Proiektuaren egitura, argitasuna eta edukia baloratuko 

dira: proposatutako interesgunean oinarrituta, haren 

erakargarritasuna, berrikuntza eta jardueren eta irteeren 

egokitasuna kontuan hartuta. 

 Proposatutako ekintzak haurrentzako interesgarriak, 

erakargarriak eta kutsu didaktikoa izatea. Aktibitate 

bakoitza aukeratu izanaren zergatia azaldu beharko da 

baita lantzen diren materiak eta helburua ere. Horretaz 

aparte, jorratuko diren aktibitateak kutsu historikoa, 

kulturala eta Euskararekin nolabaiteko harremana duten 

kontuan hartuko da. 

 Metodologia: gehienez 15 puntu 

 Jarduera programa zehatza (esleitutako instalazioetan eta 

irteeretan) 

 Ekintza bakoitzaren garapena, ordutik ordura zehaztuta 

 Eguraldi txarra eginez gero, planteatutako txango/jarduera 

alternatiboak 

 Antolaketa orokorra: barne- eta kanpo-koordinaziorako 

sistemak, haurrekin eta familiekin erabili beharreko 

metodologia, gurasoei arreta emateko proposamena, 

udalarekin koordinatzeko proposamena, ezustekoak, 

arazoak eta abar konpontzeko metodologia. 

 Ebaluaketa sistema 

 Taldeak antolatzeko metodologia (datuen kudeaketa, 

zozketak, taldeak…) 

 Baliabide materialak eta giza baliabideak gehienez 5 puntu 

 Zerbitzuari atxikiko zaizkien langileen konfigurazio zehatza, 

agirietan ezarrita behinik behin beteta. Esleipenaren 

ostean, begiraleen zerrenda erreala aurkeztuko du 

enpresa esleipendunak, zein bere curriculuma erantsita. 

 Baliabide materialen zerrenda 

 Ume eta gazteen artean euskara sustatzeko plangintza aurkeztea. 

Begiraleak eta antolatzaileak hizkuntzaren erabileran eredu diren 

aldetik, umeak elkarren artean euskara gehiago erabiltzeko 

plangintza aurkeztu beharko da.; gehienez 5 puntu. 

 

7. KONTRATUAREN IRAUNALDIA 

 

Kontratua esleitzen den egunetik likidaziora egiten denera arte izango da indarrean kontratu 

hau. Likidazioa gertatzeko, memoriak aurkeztuta egon beharko du. 

 

8. ERANTZUKIZUN ZIBILEKO ETA ISTRIPU POLIZA: 

 

Enpresa esleipendunak aurkezten duen proiektuaren arabera burutuko dituen jarduera guztiek 

izango dute enpresak izenpetutako erantzukizun zibileko eta istripu asegurua, jarduerak 

gauzatu bitartean gerta litezkeen gorabeherez erantzuteko. Aseguru-polizaren gutxieneko 

zenbatekoa 300.000€-koa izango da. Hori horrela, proiektuarekin batera erantzukizun zibileko 

aseguruen edo jarduera guztiak estaltzen dituzten bestelako aseguruen polizen proposamena 

aurkeztu beharko da. Jarduerek arrisku erantsia izanik, erantzukizun zibileko aseguruak estali 

ezean, abentura kirolen kasuan esaterako, ume eta jarduera bakoitzeko istripu-aseguru 

berariazkoak harpidetu beharko dira. 

Urdulizen, 2024ko azaroaren 7an 

 

 

Miriam Arruebarrena Aizpurua 

Uribe Kostako Mankomunitateko euskara teknikaria 

 


